
香港文匯報訊（記者 梁靜儀）周柏豪、黃浩

然、洪永城（Tony）、陳煒、朱晨麗、王梓軒及

許紹雄等，前晚出席於將軍澳電視城無綫台慶

劇《多功能老婆》之「愛情序章」宣傳活

動，劇中女主角楊千嬅因身在美加登台未能

出席，但亦有拍片支持，監製陳寶華在台

上爆料指當日有意找Tony演出時，遭高

層余詠珊反對，認為她定必被Tony煩爆

所以才反對，Tony即指對方只鍾情周

柏豪及黃浩然，陳寶華就笑稱錫他們

都是為了遮掩對Tony的疼錫，並

讚他有喜劇天分。而久未接受

訪問的周柏豪終開腔受訪，

他指暴力並不是解決問題

的方法，希望香港能

盡快恢復寧靜。

周柏豪盼港
盡快恢復寧靜

監製爆余詠珊指洪永城煩反對起用

洪永城早前被好友黃翠如在台慶爆料指曾看過他
全相，並取笑其下體尺碼，他笑指不是真實的

事無需要回應太多：「大家都係講笑，唔需要咁認
真，都係娛樂大家，（翠如睇過你全相？）梗係冇睇
過，除非佢偷睇！同埋電視畫面都要用好大個哈哈笑
公仔先遮到！都係想在台慶日子𠱁 大家。」
對於蕭正楠爆他鍾意全裸，他說：「我係好愛我身
體，係有啲自戀，以前身型好點瘦點就可以多露，而
家就算再露都要搵女朋友做Gym操吓先全裸到。
（有冇諗過即場露下體證明？）唔需要，無謂嚇親大
家。（女友好滿意？）總之幸福美滿，大家開心
囉！」問到可會爆翠如料還擊？他笑說：「自己唔小
器，驚佢小器，所以唔爆佢料，要爆都係交畀阿蕭爆
啦。」對於翠如的言論令廣管局接到四百多宗投訴，
他謂知道大家好大反應，建議翠如下次講說話要謹慎
些。

社交網貼上「止暴制亂」
柏豪早前疑因捲入政治風波，近期出席公開活動均

拒絕受訪，前晚他終開腔受訪，問到可擔心網上言論
會影響收視時，他表示不擔心，相信公司一定分析
過，在合適時至會推出劇集。談到他早前清空社交網
的圖文，直至近日貼上「止暴制亂」，對此他說：
「合適時候會玩，玩社交網係好攰，都係玩，有時間
就會用，冇乜特別，其實都係會正常繼續開心工作，
開心生活。（以後帖文用詞會更謹慎？）一直都謹

慎，但自己的價值觀未必係所有人的價值觀，我會繼
續努力做好自己，最緊要自己舒服，同埋大家開
心。」
對於有粉絲因他的表態而感心碎，柏豪稱沒有特別

去睇到留言：「冇辦法，呢個係我立場，自己都希望
香港快啲恢復本來嘅寧靜，冇人想住喺一個好有暴力
的地方。（你嘅表態同內地工作有關？）暴力去到邊
度都唔想有，香港人都唔喜歡暴力，自己都係好討厭
暴力的人，暴力係一個情緒的抒發，並唔係一個解決
的辦法，自己唔喜歡用暴力去解決問題，希望香港所
有人能夠平安，回復開心情緒。」

煒哥自爆冇計劃生B
朱晨麗（朱朱）與陳煒（煒哥）齊聲表示對劇集收視

有信心，二人並透露劇中會以泳裝出鏡，泳衣更由監製
陳寶華親自挑選，全相都已被對方看光，朱朱笑謂自己
肚臍粒都被睇對方看過，還對寶華姐笑指未見過女生用
粉底遮肚臍粒。朱朱與煒哥因拍劇而已成好友，日前朱
朱亦有份跟煒哥食飯慶祝四十六歲生日，朱朱笑言妒忌
煒哥：「其實我有啲妒忌，好似做了電燈膽，佢同男友
好閃，叫佢兩個錫錫又怕怕醜醜唔肯，但好Sweet。」
說到她可以帶另一半出席閃返對方時，煒哥即爆料指已
見過朱朱的緋聞男友何廣沛很多次，問到兩人可有親密
舉動？煒哥笑說：「Sweet留返私底下，呢啲事心照
啦。」對於獲朱朱祝福連生貴子，她笑說：「佢祝福我
乜都接受，但冇計劃生。」

香港文匯報訊（記者李慶全）演技派實
力演員張兆輝日前代表香港影視界出席
《2019國影年度表彰盛典》，輝哥不負眾
望，憑《催眠裁決》獲得年度最優秀電影男
演員。輝哥在領獎台上說：「謝謝投資方、

導演、製片人對
我的信任、給我
那麼多好角色，

謝謝委員會對我的認可，這是最好的嘉獎，
謝謝一直支持我的影迷們，謝謝你們對我的
信任，我會繼續努力！」
輝哥於活動上更巧遇多年未見的金牌編

劇陳寶華、丁子俊、樊少皇、黃浩然、熊欣
欣等，而熊欣欣導演就是十多年前第一個找
他在內地電影上演反派角色，二人重聚一見
如故話當年，談得非常開心。

香港文匯報訊 由李璨琛監製，鍾盛遠、
錢江漢執導的喜劇《大盜演》定檔於鼠年
（2020年）賀歲檔上映！電影由李璨琛、姜文
杰、秦沛、樂瞳、何華超、胡慧沖等一班笑匠演員
演出。
電影在曼谷拍攝，劇組也入鄉隨俗，放天燈許願順

順利利取個好意頭；由監製李璨琛帶領大家進行放天
燈許願行動，一眾戲中演員都在天燈寫上願望，一同祝
電影大賣及拍攝順利，之後交由工作人員從曼谷送到清
邁放！而今次最特別的是邀來金像影帝級前輩秦沛（Paul
哥）加盟，特地由加拿大來到曼谷參與拍攝的Paul哥，以
行動支持兒子姜文杰，也是為李璨琛打氣！在戲中擔綱一
個重要角色，其中一場重頭戲更睇到監製李璨琛眼濕濕。
今次是秦沛和姜文杰首次父子檔上陣合作賀歲片，雖說
上陣不離父子兵，但也沒有親情講，仔仔姜文杰笑言：
「整套戲最貴片酬係佢呀，哈哈！今次Paul哥戲中嘅角
色，我唔可以透露太多，但佢有場好重要既戲份，亦係整
套電影好大既轉捩點，戲中佢會同我哋成班後輩講一番肺
腑之言，大家都被佢感動。」
而作為爸爸的Paul哥就話：
「很開心看見兒子不斷進
步，一直都支持佢入行，
見到佢會做啲我唔識做嘅
野好似寫歌咁，我都好
開心！好多人成日問
我哋返到屋企會唔
會講公事，係唔
會！我哋食飯就
係 閒 話 家
常。」

秦沛姜文杰父子「鬥戲」賀歲
泰國放天燈求拍攝順利

香港文匯報訊（記者梁靜儀）陳
蕾昨日到商台宣傳新歌《熒光》，
剛由日本東京回港的她，此行主要
是為新歌拍攝MV。

她謂原定是說留港拍攝MV的，
碰巧他們想找的MV導演定居東
京，於是促成這件事，到日本拍
MV。她笑說：「呢次連同下一首
歌的MV一齊拍，拍咗五日。（有

冇時間周圍遊玩？）本來拎咗假期
喺拍攝MV之後去內蒙古玩，因為
之前唔知會去日本，加上原來去內
蒙古好迂迴，最後決定留喺日本，
本來只請咗八日假，但其間撞正打
風滯留多兩日，前後共留咗十五
日。」她笑指也有跟老闆講很想回
港工作，但回不到，老闆反了她白
眼，就是這樣呃了兩日假期。

香港文匯報訊（記者李慶全）江美儀昨
日偕兩愛犬Teddy及Tina為寵物糧食廣告
進行拍攝，再任代言人，美儀獲大會送贈寵
物蛋糕祝賀，她笑言自己距離做星媽的目標
又邁進一步，而兩隻愛犬吃過這些狗糧，變
得大隻健康又精靈可愛。問到酬勞有否加
碼？美儀說：「大家需要共渡時艱，不過都
有加了一點，老實講有工作做已經很感恩，
希望發放正能量。」她指目前市道持續受大
環境影響，慶幸自己仍一直有工開，包括電

台工作，還有廣告拍已是不錯。
在拍攝過程中，兩愛犬一切依從美

儀的指令，拍照時又懂望鏡頭影相，
相當可愛。美儀指由於經常帶愛犬出
街，牠們見慣人故不怕陌生，她笑言從
沒對愛犬加以鞭打、倒吊的訓練。她又指
領養第一隻狗就很乖，之後兩隻逐一跟隨，
當然自己也花了不少時間去陪牠們給予安全
感。她表示其愛犬早已成為動物醫生，到處
發放正能量。

張兆輝獲年度最優秀電影男演員

陳蕾到日本拍MV 遇颱風被迫滯留

偕兩愛犬拍廣告 江美儀笑言做了星媽

■秦沛和姜文杰父子
檔拍賀歲片。

■李璨琛（左五）帶
領放天燈許願。

■江美儀指愛犬早
已成為「動物醫
生」。

■■楊千嬅拍片支持楊千嬅拍片支持
並宣傳劇集並宣傳劇集。。

■■洪永城洪永城、、陳煒和朱晨麗出席宣傳活動陳煒和朱晨麗出席宣傳活動。。

■■黃浩然孖劇中小黃浩然孖劇中小
演員上台演員上台。。

■張兆輝代表香港
影視界出席活動。

陳蕾

■無綫一眾高層和劇中演員出席宣傳活動。

■■周柏豪指暴力並不是周柏豪指暴力並不是
解決問題的方法解決問題的方法。。


